L 29. Холбуулал
Эдэ хоёр бγлэг γгэнγγдые уншагты. Хаанань миин γгэнγγд бэ, хаанань холбуулал бэ гэжэ элирγγлэгты.
Хабар. Дулаан. Ганганалдаһаар. Ерэбэ.
Дулаан хабар. Ганганалдаһаар ерэбэ.
Холбуулалнуудай  нэгэ γгэһөө нγгөөдэдэнь асуудал табигты. Энэ холбуулалнуудаар нэгэ мэдγγлэл зохёогты.
Yгэ тодорхой болгохо үүргэтэй, удхаараа холбоотой холбоо γгэнγγдые холбуулал гэдэг: дулаан хабар, хабарай сэсэг, хадын оройдо  г.м.
Холбуулал  соохи γгэнγγдэй нэгэниинь гол, нγгөөдэнь дулдыданги байдаг. Асуудал хододоо гол γгэhөө дулдыданги γгэдэнь табигдадаг.
Холбуулалнуудай шγγлбэриин гурим
1. Асуудал табижа, гол ба дулдыданги γгэнγγдые нэрлэхэ.
2. Гол ба дулдыданги γгэнγγд ямар хэлэлгын хубяар гаранаб гэжэ элирγγлхэ.
Шγγлбэриин жэшээ
	Сээжээр:


	Эдир hурагшад гэhэн холбуулал соо гол γгэнь hурагшад.

	                                                          Ямар?   hурагшад – эдир.


	Бэшэмэлээр:


	Юудэй?                        
	Ямар?                             
	           Юу?


	Шубуудай аян                    
	Эдир hурагшад                
	Дуу дуулаба


	(юум. н.)     (юум. н.)               
	(тэмд. н.)  (юум. н.)               
	(юум. н.)   (гл.)





Мэдүүлэл.
Энэ хоёр бγлэг анхарагты. Уншагты. Хаанань холбуулал бэ, хаанань мэдγγлэл бэ гэжэ элирγγлэгты.
Талын хγлэгγγд. Хазаар даран. Хазаар даран хатаралдана.
Талын хүлэгүүд хазаар даран хатаралдана.
2.Мэдүүлэл холбуулал хоёр юугээрээ илгаатайб?
Мэдγγлэл  дγγрэhэн һанал бодол дамжуулдаг. Дүүрэһэн удха тусхай аянгаар харуулагдадаг. Тэрэ аянга бэшэг дээрэ точкоор, асууһан ба шангадхаһан   тэмдэгγγдээр харуулагдадаг.
Хабар болобо.     
Мγльhэнэй урдахые харахамнай гγ?
Ямар гоё ургы сэсэг гээшэб!
 Мэдүүлэлэй хүсѳѳр бидэ һанал бодолоо дамжуулдагбди, бэе бэедээ асуудал табидагбди, гуйлтатайгаар, зүбшѳѳлтэйгѳѳр, захиралтатайгаар хандадагбди.
	S 1. Түрүүн холбуулалнуудые, һүүлдэнь мэдүүлэлнүүдые түүжэ бэшэгты.
Наранай туяа, суглаан дүүрэбэ, хадын орой, ши уншахаш, тодоор хэлэнэ, арадай дуун, эрхим һурагша, хабар болобо, тунгалаг уһан, һурагшад дүүргэбэ.
S 2. Гол үгэнүүдтэнь дулдыданги үгэнүүдые нэмэжэ, холбуулалнуудые зохёогты.
Жэшээ: эрхим һурагша.
Гэр, тэнгэри, дуун, хада, сэсэг, алирһан, уһан, тоонто, ном. 

